
برُوکرپلان (Brukerplan) میں اندراج سے متعلق معلومات

آپ کو یہ معلوماتی خط اس لیے بھیجا گیا ہے کیونکہ جس بلدیہ (کمیون) میں آپ رہائش پذیر ہیں، وہ جلد ہی آپ سے متعلق کچھ معلومات بروکرپلان میں درج کرنے جا رہی ہے۔

بروکرپلان کیا ہے؟
بروکرپلان ایک صحت سے متعلق رجسٹر ہے جس میں اُن افراد کے بارے میں معلومات شامل کی جاتی ہیں جو نشہ آور اشیاء کے مسائل اور/یا ذہنی صحت کے مسائل کا سامنا کر رہے ہوں اور جو بلدیہ کی جانب سے فراہم کی جانے والی خدمات حاصل کر رہے ہوں۔
بلدیہ کے لیے بروکرپلان ایک ایسا اہم ذریعہ ہے جو یہ جاننے میں مدد دیتا ہے کہ نشہ آور اشیاء کے مسائل اور/یا ذہنی صحت کے مسائل رکھنے والے افراد کو کس نوعیت کی ضروریات درپیش ہیں۔ بروکرپلان سے حاصل شدہ معلومات کو مستقبل میں فراہم کی جانے والی خدمات کی منصوبہ بندی کے لیے استعمال کیا جاتا ہے۔
بروکرپلان میں تمام رجسٹرڈ خدمت حاصل کرنے والوں کی معلومات کو یکجا کیا جاتا ہے تاکہ بلدیہ میں مجموعی ضروریات کا ایک جامع جائزہ حاصل کیا جا سکے۔ بروکرپلان میں اندراج آپ کی بعد ازاں انفرادی پیروی (فالو اپ) کے لیے استعمال نہیں کیا جاتا اور نہ ہی اس سے اُن خدمات پر کوئی اثر پڑتا ہے جو آپ کو بلدیہ کی جانب سے فراہم کی جاتی ہیں۔

آپ کے بارے میں کون سی معلومات درج کی جاتی ہیں؟
بروکرپلان میں درج کی جانے والی معلومات اُن افراد کی پیشہ ورانہ تشخیص پر مبنی ہوتی ہیں جو اُس خدمت میں جہاں سے آپ کو یہ خط ملا ہے، آپ کو بہتر طور پر جانتے۔ یہ تمام معلومات خفیہ ہوتی ہیں۔ آپ کا نام اور پتہ درج نہیں کیا جاتا۔ قومی شناختی نمبر (پیدائشی نمبر) صرف عارضی طور پر درج کیا جاتا ہے۔

بروکرپلان میں درج کی جانے والی معلومات میں درج ذیل شامل ہیں:
· پس منظر سے متعلق معلومات، جیسے پیدائش کا سال، جنس، جائے پیدائش، تعلیم اور کام کا تجربہ
· یہ معلومات کہ آیا آپ اکیلے رہتے ہیں یا دیگر افراد کے ساتھ
· بچوں کی نگہداشت سے متعلق معلومات
· آپ کی موجودہ زندگی کی صورتحال کا مجموعی جائزہ، جس میں معیشت، بامعنی سرگرمی، رہائش کی صورتحال، جسمانی صحت، ذہنی صحت، نشہ آور اشیاء کا استعمال، سماجی فعالیت اور سماجی روابط شامل ہیں
· گزشتہ ایک سال کے دوران آپ کو فراہم کی گئی بلدیاتی خدمات
· آئندہ سال کے دوران آپ کو درکار ممکنہ بلدیاتی خدمات
· وہ افراد جو بلدیہ میں اس اندراج کے ذمہ دار ہیں

آپ کے کیا حقوق ہیں؟
آپ کو درج ذیل حقوق حاصل ہیں:
· بروکرپلان میں اندراج سے انکار (ریزرویشن) کا حق
· اپنے بارے میں درج کی گئی معلومات دیکھنے کا حق
· اپنے بارے میں غلط معلومات کی تصحیح کروانے کا حق
· اپنے بارے میں درج معلومات کو حذف کروانے کی درخواست دینے کا حق

اگر آپ اندراج سے انکار کرنا چاہتے ہیں یا اپنے کسی بھی حق کو استعمال کرنا چاہتے ہیں تو براہِ کرم اُس خدمت کو مطلع کریں جس نے یہ خط آپ کو بھیجا ہے۔آپ کو یہ بتانے کی ضرورت نہیں کہ آپ اپنے حقوق کیوں استعمال کرنا چاہتے ہیں۔ آپ کے حقوق کے استعمال سے آپ اور بلدیہ کے درمیان تعاون پر کوئی منفی اثر نہیں پڑے گا۔
اگر آپ کو حال ہی میں کسی اور خدمت کی جانب سے بھی یہی معلوماتی خط موصول ہوا ہو؟
اگر آپ بلدیہ کی ایک سے زیادہ خدمات سے رابطے میں ہیں تو ممکن ہے کہ مختلف خدمات کی جانب سے آپ کو یہ معلوماتی خط موصول ہو اور آپ کے بارے میں معلومات درج کی جائیں۔
اگر آپ اندراج سے انکار کرنا چاہتے ہیں تو صرف ایک خدمت کو اطلاع دینا کافی ہے۔
تاہم، اگر آپ اپنے دیگر حقوق (جیسے معلومات دیکھنا، تصحیح یا حذف) استعمال کرنا چاہتے ہیں تو آپ کو ہر اُس خدمت کو الگ الگ مطلع کرنا ہوگا جس نے آپ کو خط بھیجا ہے۔
صرف وہی خدمت جس نے آپ کے بارے میں معلومات درج کی ہیں، آپ کو اُن معلومات تک رسائی دے سکتی ہے، اُنہیں درست کر سکتی ہے یا حذف کر سکتی ہے۔ اس کا مقصد یہ یقینی بنانا ہے کہ آپ کی معلومات مختلف خدمات کے درمیان آپ کی رضامندی کے بغیر شیئر نہ کی جائیں۔

درج کی گئی معلومات کا کیا ہوتا ہے؟
ہیلسے اسٹاوانگر (Helse Stavanger) کو بروکرپلان کے انتظام و انصرام کی ذمہ داری سونپی گئی ہے۔ بروکرپلان میں درج کی جانے والی معلومات بلدیات اور ہیلسے اسٹاوانگر کے باہمی تعاون سے پروسیس کی جاتی ہیں۔ بلدیہ معلومات درج کر کے انہیں ہیلسے اسٹاوانگر کو منتقل کرتی ہے۔

اندراج سے انکار، معلومات تک رسائی، تصحیح اور حذف کی سہولت صرف اُس تاریخ تک دستیاب ہے جو نیچے “آپ کی بلدیہ کی جانب سے معلومات” کے تحت درج ہے۔ اسی تاریخ کو بلدیہ پیدائشی نمبر کے بغیر معلومات ہیلسے اسٹاوانگر کو منتقل کر دیتی ہے، اور بلدیہ کے نظام سے یہ ڈیٹا حذف کر دیا جاتا ہے۔
ہیلسے اسٹاوانگر اعداد و شمار اور رپورٹس تیار کرتا ہے جو بلدیہ کو خدمات کے استعمال اور ضروریات کا جائزہ فراہم کرتی ہیں۔ یہ معلومات تحقیق کے مقاصد کے لیے بھی استعمال کی جا سکتی ہیں۔رپورٹنگ اور تحقیق کے لیے استعمال ہونے والی معلومات کو براہِ راست آپ سے منسلک نہیں کیا جا سکتا۔ ہیلسے اسٹاوانگر کو منتقل کی گئی معلومات زیادہ سے زیادہ دس سال کے اندر حذف کر دی جاتی ہیں۔
بلدیہ اپنے زیرِ انتظام ذاتی معلومات کی پروسیسنگ کی خود ذمہ دار ہے، جبکہ بلدیہ سے منتقل ہونے والی معلومات کی ذمہ داری ہیلسے اسٹاوانگر پر عائد ہوتی ہے۔اگر آپ کو محسوس ہو کہ آپ کی معلومات قوانین کے مطابق پروسیس نہیں کی جا رہیں، تو آپ ہیلسے اسٹاوانگر کے ڈیٹا پروٹیکشن آفیسر (PVO)، ڈیٹا ٹلسینے (Datatilsynet) یا اسٹیٹ ہیلتھ سپروِژن
Helsetilsyn) (Statens سے رابطہ کر سکتے ہیں۔

بروکرپلان سے متعلق مزید تفصیلی معلومات کے لیے براہِ کرم  Brukerplan.no پر دستیاب ہماری پرائیویسی پالیسی ملاحظہ کریں (نارویجن زبان میں)۔

آپ کی بلدیہ کی جانب سے معلومات

اندراج سے انکار، معلومات تک رسائی، تصحیح اور حذف کی آخری تاریخ:

